
Jøsneset Bygdaråd

4146 Skiftun

til

Hjelmeland kommune

V/ordførar Bjørn Laugaland

4130 Hjelmeland

Ferjetider i sambandet Nesvik-Ombo-Hjelmeland


Me er  glade for å få høve til å uttala oss om det nye forslaget til rutetider som Statens vegvesen no har ute til høyring.

 Me ser forslaget til ruteplan 2 som det beste alternativet, då dette korresponderer betre med avgangane til/frå Tau og inneber litt kortare opphald mellom ferjeavgangane frå Hjelmeland. Me vil imidlertid påpeika at det er svært uheldig at det i begge ruteplanane er sett opp avgang frå Hjelmeland 14.30. Ungdomsskoleelevane har undervisning til 14.30, og dei vil då ikkje nå ferje heim før 15.30 i ruteplan 2. Me meiner òg framleis at opphaldet frå 12.30 til 14.00  er alt for lenge i eit riksvegsamband.

Eit for oss stort tilbakesteg er at siste mulige avgang frå Stavanger no er 21.30 om ein skal koma seg til Nesvik, då siste ferje frå Hjelmeland går 00.15. Dette må endrast!

Eit anna ferjerelatert problem er den avgrensa tilgongen på venterom på Hjelmeland ferjekai. Det er ikkje godt nok å tilby dei reisande eit ope venterom på dagtid; det er etter at butikkar og kiosk er stengde me treng det mest. Å møta ei stengd dør på venterommet ein iskald vinterkveld er ei svært lite hyggjeleg oppleving, ikkje minst for barn på veg heim frå fritidsaktiviteter. Det er ingen andre stader der ein kan finna eit toalett eller søka ly for vêr og vind på eller ved kaiområdet. 

Me ber difor Statens vegvesen syta for at venterommet og toaletta på Hjelmeland ferjekai er opne og haldne i stand så lenge ferjene går. 

Skiftun 02.02.2010

For Jøsneset Bygdaråd,

Oddbjørn Fossaa (leiar)

_1170962671.doc



